
PROCEDEMENTO DE AUTORIZACIÓN PARA SAÍDAS VOLUNTARIAS ENTRE
CLASES OU EN PERÍODOS DE LECER DO ALUMNADO DE BACHARELATO E

PROGRAMAS FORMATIVOS BÁSICOS

NORMATIVA:
Segundo o sinalado na  Resolución do 10 de setembro de 2021, da Secretaría Xeral  de
Educación e Formación Profesional,  pola que se ditan instrucións para a adopción de
medidas  organizativas  nos  centros  educativos  como  consecuencia  da  pandemia  da
COVID-19, o Consello Escolar, no exercicio das súas atribucións, tal e como se establece no Artigo
44 do Decreto 324/1996, do 26 de xullo, polo que se aproba o Regulamento orgánico dos institutos
de educación secundaria (DOG 09-08-96), regulará o procedemento de autorización para as saídas
voluntarias entre clases ou en períodos de lecer do alumnado.

Achégase o procedemento aprobado en Consello Escolar do IES de Catabois, celebrado con data 10
de setembro de 2021, acompañando a correspondente autorización para que, se o estiman oportuno,
os representantes legais do alumnado menor de idade non emancipado, pertencente a ensinanzas
non obrigatorias, a asinen e fagan entrega da mesma en Secretaría.

PROCEDEMENTO DE AUTORIZACIÓN PARA SAÍDAS VOLUNTARIAS ENTRE
CLASES OU EN PERÍODOS DE LECER DO ALUMNADO DE BACHARELATO E

PROGRAMAS FORMATIVOS BÁSICOS

1. Poderá  ser  solicitada  a  saída  polo  alumnado  maior  de  idade  e  menor  non  emancipado
exclusivamente nos tempos de lecer ou durante as sesións lectivas nas que haxa ausencia do
docente. En ningún caso está permitido ao alumnado de ESO solicitar esta autorización.

2. A autorización poderá ser concedida ou denegada por algún membro do equipo directivo,
previa recadación das correspondentes  autorizacións de proxenitores  ou titores legais do
alumnado de ensino non obrigatorio.

3. Os  representantes  legais  do  alumnado  entregarán  a  autorización  (Anexo  I)  en
administración,  onde  será  custodiada,  xunto  con  copia  do  DNI  de  quen  asina.  Nela
manifestarase coñecer o procedemento que regula as saídas. 

4. Deixará de ter  efecto a autorización,  se proxenitores ou titores presentan a anulación da
mesma por escrito.



5. Ao alumnado faráselle entrega, de xeito gratuíto, dun documento que o identifique como
autorizado. En caso de extravío, aboará 1 euro para a súa reposición.

6. Os motivos para a denegación definitiva ou temporal da autorización quedarán recollidos
nas Normas de Organización, Funcionamento e Convivencia do Centro (NOFC) e, por tanto,
serán revisables, con comunicación á comunidade educativa das modificacións.

7. Será causa de denegación calquera das seguintes :
a) Incorrer  en  condutas  contrarias  á  convivencia  que  exixan  cumprir  unha  medida

correctora que impida a saída do centro en período lectivo, segundo o establecido no
Plan de Convivencia do centro.

b) Ser preciso que permaneza no centro por razóns académicas (realización de tarefas,
probas,  celebración  de  reunións...)  que  algún  docente,  no  exercicio  das  súas
competencias, poida sinalar, previa comunicación escrita ao equipo directivo.

c) Observar condutas non apropiadas no alumnado durante as saídas.
d) Incumprir a norma de asinar o documento que reflicta saídas e retornos.
e) Negarse a identificarse ante a persoa responsable do control de entradas e saídas.
f) Acumular 3 faltas de puntualidade inxustificadas no regreso ao centro.
g) Outras que poidan ser establecidas nos procesos de modificación das NOFC.

8. Á  saída  seralle  requirida  a  documentación  que  o  identifique  como  autorizado/a
conxuntamente co seu DNI.

9. Nunca poderá saír sen presentar perante o responsable a documentación pertinente nin sen
deixar constancia da súa saída polo método de control que se estableza. 

10.As condutas contrarias á convivencia que se poidan producir no tempo que o alumnado pase
fóra do centro rexeranse, tal e como indica a normativa, polo establecido na Lei 4/2011, do
30 de xuño, de convivencia e participación da comunidade educativa así como no Plan de
convivencia do centro que a desenvolve.

11.O centro informará por escrito ao concello para solicitar o apoio das forzas e corpos de
seguridade no control das inmediacións do centro.



ANEXO I

AUTORIZACIÓN PARA SAÍDAS VOLUNTARIAS ENTRE CLASES OU EN PERÍODOS

DE LECER DO ALUMNADO DE BACHARELATO E PROGRAMAS FORMATIVOS

BÁSICOS 

D./Dna.:  ………………………………………………………………………….., con

DNI…………………………………….,  como  pai/nai/titor/a  legal  do/a  alumno/a

………………………………………………………………………….…..,  do curso

………….......  autorizo  a saída do centro, entre clases e nos períodos de lecer, do/a

citado/a alumno/a durante o curso 2022-2023. 

Manifesto, así mesmo, coñecer o procedemento aprobado polo Consello Escolar que

regula estas saídas.

Só  deixará  de  ter  efecto  esta  autorización,  se  os  pais/nais/representantes  legais

presentan a anulación da mesma por escrito;  se o centro decide a súa revogación

polos motivos expresados no procedemento ou por calquera outro que sexa incluído

posteriormente  nas  Normas  de  Organización,  Funcionamento  e  Convivencia  do

centro. Tamén se revogaría se houbese cambio na normativa aplicable.

Ferrol, ...... de ............................................... de 202...

Asdo.: Pai/nai/representante legal

ENTREGAR EN SECRETARÍA 


